
BROJ:006-0-K-07-000 005

Novi Travnik, 23.05. 2007. godine 

U IME  FEDERACIJE  BOSNE I HERCEGOVINE !

Kantonalni sud  u Novom  Travniku , u vijeću sastavljenom od sudija : Avdić Darmina  , kao predsjednika vijeća,  Slavka Marić i Begović Senada  , kao članova vijeća,  uz sudjelovanje zapisničara Štefice Vinac ,   u  krivičnom predmetu protiv  optuženih MARIJANOVIĆ ROBERTA  i BAJKUŠA PERE ,  zbog krivičnog djela  teško krivično djelo  protiv sigurnosti javnog prometa  iz člana 336. stav 4.   u vezi sa članom 332. stav 3.  KZ F BiH , odlučujući  po optužnici Kantonalnog tužilaštva Travnik broj : Kt- 1344/05 od  19.04. 2007. godine,   nakon održanog usmenog i  javnog  glavnog pretresa  donio je i javno objavio  u  prisustvu optuženih , a u odsustvu uredno obaviještenih kantonalnog tužioca  i branilaca , dana 23.05. 2007. godine  ,  slijedeću :

P R E S U D U

OPTUŽENI : 

1. MARIJANOVIĆ ROBERT, sin  Ivice i  Dragice, djevojački Grubešić,  rođen 03.09. 1986. godine  , u  Fojnici , stalno nastanjen u mjestu  Bukva b.b.. , općina Kreševo, pismen , po zanimanju automehaničar, nezaposlen,  po narodnosti Hrvat,državljanin BiH , neoženjen,  srednjeg imovnog stanja , ranije neosuđivan, nalazi se na slobodi , 

2. BAJKUŠA PERO , sin Marka i Mare , djevojački Raos, rođen 29.01. 1949. godine  u mjestu Ivica ,  općina Kiseljak  gdje i nastanjen, pismen,  po zanimanju  drvno –industrijski tehničar, nezaposlen, po narodnosti Hrvat, državljanin BiH , oženjen,  otac troje  djece od kojih jedno malodobno,  srednjeg imovnog stanja,  ranije neosuđivan nalazi se na slobodi , 

K R I V I    S U

Što su :

Optuženi Bajkuša Pero  dana 02.09. 2005. godine  oko 19,40 sati  na dijelu regionalnog puta  Kiseljak – Lepenica – Kreševo  u mjestu Han Ivica  općina Kiseljak, upravljajući putničkim motornim vozilom marke „ Passat“  registarske oznake 125-J-119  sa suvozačem Karivan Tomom  iz pravca Kiseljaka  u pravcu Kreševa  protivno odredbama  člana 19. i člana 54.  Zakona o sigurnosti  prometa na cestama SBK , ugrozio javni promet  i doveo u opasnost živote ljudi  tako što je prešao  sa vozilom sa desne  na lijevu stranu kolovozne trake  prema lokalnom putu  koji vodi prema njegovoj kući  na raskršću regionalnog i lokalnog puta  gdje je zaustavio vozilo kako bi iz vozila  izišao suvozač – oštećeni Karivan Tomo, tako da je zadnjim dijelom vozila  ostao  na pola širine kolovoza regionalnog  puta , svjestan da time može izazvati opasnost  za sudionike u prometu  i olako držeći  da takva opasnost neće nastupiti  na način da će oštećeni brzo napustiti vozilo  u kojem trenutku je iz suprotnog pravca  iza lijeve krivine  niz strmi put u padu  optuženi Marijanović Robert  upravljajući putničkim vozilom marke „ Golf „  GTI  registarske oznake 715-M-448  krečući se iz pravca Kreševa  prema Kiseljaku  takođe ugrozio javni promet  i doveo u opasnost živote ljudi  ne pridržavajući se saobraćajnih propisa suprotno odredbama člana 27. Zakona o sigurnosti saobraćaja na putevima SBK , tako što se kretao neprilagođenom brzinom  od 94,00 km/h ,  iako se trebao kretati prilagođenom brzinom od 80,00 km/h po kolovozu u padu svjestan da time može izazvati opasnost sa sudionike u prometu  olako držeći da  takva opasnost neće nastupiti,  pa kada je ugledao vozilo „ Passat“  na raskrsnici  regionalnog  i lokalnog puta  i na kolovoznoj traci kojom se kretao  počeo kasno kočiti  u dužini od 28,68 m ,  te je uslijed neprilagođene brzine  i zakašnjelog  naglog kočenja  izgubio kontrolu nad vozilom  i prešao desnim točkovima  na pješčanu bankinu pored puta  nastavljajući  se dalje nekontrolisano kretati  i udario prednjim dijelom  vozila „Golf „ GTI  u prednja desna vrata  i desnu bočnu stranu  zaustavljenog vozila „ Passat“  na raskrsnici  regionalnog puta  i  lokalnog puta   koji vodi prema kućama porodica  Bajkuše , Mijatović i Cigelj , pri čemu je od siline udara vozilo „ Passat“  odbačeno u korito rijeke Lepenica  kojom prilikom je Karivan Tomo  zadobio teške tjelesne povrede  opasne po život  u vidu  hemoragičnog šoka , rascjepa tkiva jetre, krvarenja u grudnim dupljama , razderotina glave, prijeloma 2.,3.,4.,5.,6.,7. ,8., 9. i 10 –og  rebra sa desne strane , jednostruko od zada , dvostruko bočno i od zada prijeloma  2.,3.,4., 5.,6.,7. i 8- og rebra sa lijeve strane , prijeloma desne natkoljenice, prijeloma grudne kosti u visini hvatišta 5-og rebra i prijeloma desne ključne kosti  od kojih povreda je dana 03.09. 2005. godine preminuo,

čime su počinili krivično djelo teško krivično djelo protiv sigurnosti javnog prometa  iz člana 336. stav 4. u vezi sa članom 332. stav 3.  KZ F BiH ,

pa im sud  na osnovu  istog zakonskog propisa , a uz primjenu  člana  50. tačka b. , člana 51. stav 1. tačka d. , te člana 62. stav 1. , stav 2.  i stav 3. KZ F BiH , izriče :

USLOVNU OSUDU

Kojom se   svakom od optuženih utvrđuje kazna zatvora od po 10 ( deset ) mjeseci i istovremeno određuje da se iste neće izvršiti  ukoliko optuženi  u roku od 2 ( dvije ) godine ne počine novo krivično djelo  počev od dana pravosnažnosti presude. 

Na osnovu člana  77. KZ F BiH  optuženom Marijanović Robertu  izriče se:  sigurnosna mjera zabrane upravljanja motornim vozilom  za „B“ kategoriju  u trajanju od 6 

( šest ) mjeseci  u koju se neće uračunati  vrijeme izvršenja kazne zatvora  u slučaju opoziva uslovne osude. 

Na osnovu člana 212. stav 3. ZKP F BiH  oštećena Karivan  Zlatinka  sa imovinsko-pravnim zahtjevom u cijelosti se upućuje na parnični postupak. 

Na osnovu člana  202. stav 1. i stav 3. ZKP F BiH  optuženi se obavezuju  da nadoknade troškove krivičnog postupka u ukupnom iznosu od 696,00 KM  tako što će svaki od optuženih  platiti po 348,00 KM , te  na ime paušala platiti po 50,00 KM. 

Zapisničar

SUDAC

Vinac Štefica





        
        Avdić Darmin

3
2

